
Ydych chi'n cael trafferthion wrth ddarllen y cylchlythyr hwn? Edrychwch arno yn eich 
porwr.  

 

 
Rhifyn 223 (Cymru) – 5 Hydref 2018  

 

 

Datganiad polisi ar ddiwygio'r canfas 
 
Mae Llywodraethau’r DU, yr Alban a Chymru wedi cyhoeddi 
datganiad polisi ar y cyd ar gynigion i ddiwygio'r canfas blynyddol. 
Ers ein hasesiad diwethaf o gywirdeb a chyflawnrwydd y cofrestri 
etholiadol, a gyhoeddwyd ym mis Gorffennaf 2016, rydym wedi nodi 
yn aml nad ydym o'r farn bod y system gofrestru bresennol yn 
gynaliadwy yn yr hirdymor. Rydym hefyd wedi tynnu sylw at y risg 
sy'n gysylltiedig â pharhau â dull costus o ganfasio ar adeg pan fo 
cyllidebau awdurdodau lleol o dan bwysau. 
 
Felly, rydym yn croesawu'r datganiad polisi ar y cyd diweddar ar y 
cynigion ar gyfer newidiadau i'r canfas, sy'n cydnabod nad yw'r 
prosesau presennol, fel y'u rhagnodir gan y gyfraith, yn defnyddio 
adnoddau helaeth ac nad ydynt yn ystyried y gwahaniaethau o fewn 
ardaloedd cofrestru a rhyngddynt. 
 
Mae papur yn cynnwys nifer o gwestiynau ar y cynlluniau presennol 
ac yn gofyn am ymatebion erbyn  5pm ar 30 Tachwedd 2018 . Bydd y 
Comisiwn yn ymateb a byddwn yn cyhoeddi ein hymateb ar ein 
gwefan. Byddem yn annog eraill i ddarllen y papur polisi ac ymateb 
os byddant yn dymuno gwneud hynny. 

 

 

Canfas 2018: arolwg o wybodaeth reoli 
 
Fel rhan o'n gweithgareddau ymgysylltu â rhanddeiliaid ar gyfer 
canfas 2018, rydym yn casglu gwybodaeth gan bob Swyddog 
Cofrestru etholiadol drwy ein harolwg ar wybodaeth reoli. 
 
Mae'r arolwg yn gofyn am ddata am yr adeg y gwnaethoch 
ddosbarthu Ffurflenni Ymholiadau Cartrefi a Gwahoddiadau i 
Gofrestru, ac yn gofyn am eich cynlluniau ar gyfer cysylltu â'r 
cartrefi neu'r unigolion hynny nad ydynt wedi ymateb eto. Mae hefyd 
yn gofyn am wybodaeth lefel uchel am ganfasio personol ac unrhyw 
sylwadau yr hoffech eu gwneud ar heriau penodol a wynebwyd 
gennych neu unrhyw ddulliau gweithredu newydd y gwnaethoch roi 

 

 

Cynnwys 
 

Datganiad polisi ar 
ddiwygio'r canfas 
 
Gwybodaeth am ddatganiad 
polisi ar y cyd Llywodraeth y 
DU ar ddiwygio'r canfas a 
dolen i'r wybodaeth honno. 

 
Canfas 2018: arolwg o 
wybodaeth reoli 
 
Manylion am yr arolwg ar 
wybodaeth reoli'r canfas a'r 
wybodaeth rydym yn bwriadu 
ei chasglu. 

 
 
Nodyn atgoffa o'r 
ymgynghoriad ar gynllun a 
Chod Ymarfer arsylwyr 
etholiadol y Comisiwn 
Etholiadol 
 
Nodyn atgoffa am 
ymgynghoriad y Comisiwn 
sy'n dod i ben ar 31 Hydref, 
a dolen i'r ymgynghoriad 
hwnnw. 

 
Swyddi gwag yn y 
Comisiwn Etholiadol  
 
Gwybodaeth am y swyddi 
gwag a sut i wneud cais. 

 
 

Cyhoeddir Bwletinau Gweinyddu 
Etholiadol yn rheolaidd. Fe'u 
defnyddir fel un ffordd o 
gyfathrebu â Swyddogion 
Canlyniadau, Swyddogion 
Cofrestru Etholiadol a'u staff. 
Mae rhifynnau blaenorol o'r 
Bwletinau ar gyfer Cymru, Lloegr 
a'r Alban ar gael yma. Gallwch 
hefyd danysgrifio i'r Bwletinau 
Gweinyddu Etholiadau. 
 
Cofiwch roi gwybod i ni am 

cynnig arnynt a weithiodd yn dda yn eich barn chi. 
 
Cwblhewch yr arolwg erbyn dydd Gwener 19 Hydref fan bellaf.  
 
Os oes gennych unrhyw gwestiynau neu bryderon am y broses, 
cysylltwch â swyddfa Cymru ar 02920 346802 neu e-bostiwch 
gwybodaeth@comisiwnetholiadol.org.uk. 

 
  

 

Nodyn atgoffa o'r ymgynghoriad ar gynllun a Chod Ymarfer 
arsylwyr etholiadol y Comisiwn Etholiadol 
 
Fel y nodir ym Mwletin Gweinyddu Etholiadau 220, ar 9 Awst, 
gwnaethom lansio ymgynghoriad ar newidiadau arfaethedig i'n 
cynllun statudol i arsylwyr a'n Cod Ymarfer i arsylwyr etholiadol. 
 
Mae'r newidiadau arfaethedig yn cynnwys diweddaru iaith a 
chyflwyniad y Cod er mwyn sicrhau ei fod yn fwy hygyrch, egluro a 
moderneiddio'r broses ar gyfer gwneud cais, egluro'r disgwyliadau 
sy'n gysylltiedig â rôl arsylwyr, gwella'r canllawiau ar yr agweddau 
ymarferol ar fod yn arsylwr a rhoi proses wirfoddol ar waith i 
arsylwyr roi adborth.  
 
Mae'r ymgynghoriad yn cau ddydd Mercher 31 Hydref ac rydym 
am glywed gan gymaint o bobl â phosibl. Felly, anfonwch eich 
ymateb i: 
EAConsultation@electoralcommission.org.uk. 

 

 

Swyddi gwag yn y Comisiwn Etholiadol  
 
Mae'r Comisiwn wrthi'n recriwtio ar gyfer y swyddi canlynol: 
Rheolwr Rhanbarthol y Gogledd 
Rheolwr Diwygio'r Canfas 
 
Y dyddiad cau ar gyfer ceisiadau ar gyfer y ddwy swydd yw dydd 
Sul 14 Hydref 2018. 
 
Os hoffech ragor o fanylion neu os hoffech wneud cais, ewch i 
dudalen recriwtio ein gwefan. I gael trafodaeth anffurfiol ar y naill 
swydd wag neu'r llall, cysylltwch â Melanie Davidson, Pennaeth 
Cymorth a Gwella ar 020 7271 0552. 

 
Y Comisiwn Etholiadol, Cymru 
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929   
Ffôn testun: 18001 020 7271 0500 
gwybodaeth@comisiwnetholiadol.org.uk 
www.comisiwnetholiadol.org.uk 
(h) Y Comisiwn Etholiadol 2018 

unrhyw newidiadau o ran staff yn 
eich tîm. Bydd hyn yn ein helpu i 
sicrhau bod ein rhestrau 
dosbarthu yn gyfredol.  
 
Os oes Swyddog 
Canlyniadau/Swyddog Cofrestru 
Etholiadol newydd wedi'i benodi 
yn eich awdurdod, cysylltwch â'r 
tîm yng Nghymru drwy e-bostio 
gwybodaeth@comisiwnetholiadol.o
rg.uk. 
 
Rydym yn anfon y cylchlythyr 
hwn atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr hwn yn rhan o dasg 
gyhoeddus y Comisiwn 
Etholiadol sy'n seiliedig ar 
Ddeddf Pleidiau Gwleidyddol, 
Etholiadau a Refferenda 2000. 
Byddwn yn rheoli eich 
gwybodaeth bersonol a'ch 
manylion cyswllt yn unol â'r 
Rheoliad Cyffredinol ar Ddiogelu 
Data a deddfwriaeth diogelu 
data'r DU fel yr amlinellir yn ein 
hysbysiad preifatrwydd 
(https://www.electoralcommissio
n.org.uk/cymru/privacy-notice) 
 
Os nad ydych am dderbyn y 
cylchlythyr hwn mwyach, 
gallwch dddatdanysgrifio ar 
unrhyw adeg.  

